
Kate Pengantar

Pertame puji serete syukur Kite panjatka ke hadirat Allah SWT kerene atas rahmat dan hidayah-E kite
gegalenye ni masih dienjug kebahagieghan berupe kesihatan, kepandaian, dan kekuatan singge buku ni
pacaq terbit.

Terbite buku ni diaghapka pacaq kandiq nulung proses belajagh mengajagh muatan lokal Base nga Sastra
Besemah di SMP/MTs. Buku ni beghisi empat aspek base, ielah nganing, ngicig, mbace, nga nulis. Tug
tini akur nga Standar Kompetensi nga Kompetensi Dasar ye ade di Kurikulum Mate Pelajaghan Base nga
Sastra Besemah 2010.

Buku ini dienjug dame PACAK Pengajaghan Base nga Sastra Besemah untuk tingkat SLTP/MTSs. Reti
kate pacak dalam base Indonesiahe ielah tau, mampu, bisa , atau dapat, anye di sini ade reti laine, yeitu
kepandagan atauwe akronim sandi PAndai nga CAKap. Care ngajaghka buku ini diserahka nga guru di
sekulah masing-masing kerene materi ye ade dalam buku ini sekedar cuntoh baih. Tujuane nde penting
ielah lug mane mangke murit-murit pintar nganing, ngincig, mbace, nga nulis.

Banyaq benagh alangan ndag ngudimi buku ini, terutame masalah waktu sandi mulai begawih sampai nga
taun ajaghan baru ye pandaq nagh; kedue hambatan teknis tibe-tibe data ye lah udim disetting di
komputer langit gale; ketige alasan teknis nunggu giliran penggawihan di percetakan lah di ujung sekali.
Anye empuq lug itu berkat begawih besame nga guru-guru tim penulis, Alhamdulillah buku ini pacaq
kina diterbitka. Itulah mangke secare jujur kami ngakui buku ni masih banyaq nagh kekurangane. Anye
pegila, ye penting taun ajaghan 2012/2013 ini pacaq mulai diguneka nga pacaqg njadi pengalaman ilug
singge kami beaghap nian kritik nga saran sandi gagale pembace kandiq beghiluq taun diaghap.

Buku ni diq kanade pacaq terbit kalu dide ghulih petulungan sandi gagale piaq, mangke itulah kami ndaq
nyampaika terime kasih nian nga

1. Walikota Pagar Alam, Drs. Djazuli Kuris, MM, ye lah ngenjuq kepercayeghan nga kami kandiq
nggawihka buku ini,

2. Kepala Dinas Pendidikan Pemuda dan Olah Raga Pemerintah Kota Pagar Alam, Drs. Musni,
MM, ye lah ngizinka kami begawih besame nga guru-guru Sekolah Dasar Negeri di Pagar Alam,

3. Ketua Lembaga Adat Besemah Kota Pagar Alam, Sataruddin Tjik Olah, ye lah besedie njadi
kancung beghete (nara sumber atauwe badah betanye).

4. Secara khusus kami ngucapka terime kasih nga kance-kance anggote tim penulis: David Bahar,
S.Pd, Lismawati,S.Pd, Mariati,S.Pd, Jihad Paslah, S.Pd, Ema Hasymah, S.Pd, Yulianah, S.Pd, Sri
Hayana, S.Pd, Pandri, S.Pd, Yusni, S.Pd, Tri lliana, S.Pd, nga Sirajudin, S.Pd, nde lah besedie
begawih besame.

Mudah-mudahan segale petulungan ye lah dienjugka dicatat sebagai amal baig ye ndapat pahale ye
setimpal sandi Ye Maha Kuase Allah SWT. Amin

Pagar Alam, Juli 2012

Dr. Sutiono Mahdi, Drs., M.Hum
Editor

